
ШЕТ ЕЛДЕРДЕН ӘКЕЛІНГЕН КӨКӨНІС ӨНІМДЕРІН БАҒАЛАУ

Баймурзаева Э.

Еліміздің Дүниежүзілік сауда ұйымына тілек білдіруіне орай, тағам
өнімдерінің сапасына жаңа талап қоюда. Қазіргі таңда шет елдерден көптеген
тағам өнімдері, оның ішінде көкөністер көптеп әкелінеді. Жылдан жылға
өсімдік өнімдерін тұтынуға деген сұраныс артып келеді. Олардың тағамдық
құндылығы сапасына және адам ағзасына тигізетін әсерін зерттеу бүгінгі
таңда өзекті мәселеге айналып отыр. Сондықтан шет елдерден әкелінетін
көкөністердің балаусалығы көрсетілген маркировкадағы көрсеткіштерге
сәйкестігі және олардың Қазақстан Республикасының мемлекеттік стандарт
талаптарына сай болуы, олардағы адам ағзасына зиянды заттардың бар
болмауы міндетті болып табылады.

Елбасы Н.Назарбаев өз жолдауында: «Елдің азық-түлік қауіпсіздігін
қамтамасыз ету басты мәселе. 2014 жылға қарай азық-түлік өнімдері ішкі
нарығының 80%-ын отандық өнімдер құрауы тиіс» - деген болатын. Бүгінгі
таңда ғаламдық мәселеге айналып отырған көкөніс қауіпсіздігінің алдын
алудағы отандық өнімдердің орны ерекше. Ұлттық көкөніс қауіпсіздігін
бақылауда ұстау үшін отандық өнім көлемі 80% межені бағындыруы тиіс.
Ғалымдардың айтуынша, егер де көкөністің 25%-дан артық мөлшері сырттан
алынатын болса, онда көкөніс қауіпсіздігін бақылауда ұстау қиынға соғады.
Ал ауыл шаруашылығы министрлігінің мәліметіне сүйенсек, елімізде
көкөністердің 67,5% сырттан алынады екен. Демек бүгін де елдегі ұлттық
көкөніс қауіпсіздігі туралы сөз қозғаудың өзі ұят. Азық-түлік нарығындағы
импорттық өнім үлесі өте жоғарғы көрсеткішке ие (67,5%). Сырттан келген
импорттық өнімдердің көбі «генетикалық түрлендірілген объектілерден»
жасалынады. Қазақстанда Қытайдан әкелінген көкөніс пен жеміс-жидекке
сұраныс жоғары. Цифрларарға қарағанда, осы жылдың бес айында ғана
Қытайдың Шыңжаң Ұйғыр автономиясынан жеміс-жидек сатып алуға
Қазақстан жеті жарым миллион доллар жұмсаған, демек сол аймақта
өсірілген барлық өнімнің 87 пайызы шекара асып, осында әкелінген.

Өзге елден келетін өнімнің, әсіресе, қытайлық жеміс-жидек пен
көкөністің сапасы нашар, құрамы күмәнді екенін білсе де, базарға келетіндер
сыртқы түрінің қарап, сол шетелдік өнімдерді алуға тырысады екен.

Шет елдерден әкелінген көкөністерді ветеринариялық санитариялық
тұрғыдан бағалау үшін сынамалар алынып, оларды сезімдік және
зертханалық тәсілдермен зерттедік.



Зерттелуге алынған көкөніс сынамаларын Астана қаласының сауда
орындарына келіп түскен ҚХР, Польша, Нидерландия елдерінен әкелінген
көкөніс сынамалары болды. Сезімдік зерттеу барысында сыртқы түріне,
иісіне, консистенциясына, дәміне ластануына, зиянкестермен зақымдануына
назар аударылды. Сезімдік зерттеу нәтижелерін қорытындылай келе, шет
елдерден әкелінген көкөністерде сыртқы түрі, түсі, салмағы, көлемі
ластануы, зиянкестермен зақымдану көрсеткіштері сапасы бойынша отандық
көкөністерден жоғары болса, керісінше дәмі мен иісі бойынша отандық
көкөністердерден төмен екендігі анықталды.

Зертханалық зерттеу  нәтижелері бойынша отандық көкөністерді зерттеу
барысында жыл мезгілдеріне байланысты өсімдік өнімдеріндегі нитрат
мөлшері қыс, көктем мезгілдерінде (қаңтар, ақпан, сәуір, мамыр) ең жоғарғы
мөлшері болатындығы белгілі болды, шалқанда шекті рұқсат етілген
мөлшерден асқандығы 1850 мг/кг, норма бойынша 1000 мг/кг аспауы қажет.
Картопта шекті рұқсат етілген мөлшер 265 мг/кг 250 мг/кг болса, қыс, көктем
айларында 265 құрады, балауса қиярларда мамыр, маусым айларында 183
мг/кг дейін жеткендігі белгілі болса, шет елдерден әкелінген көкөністердің
шалқан мен қызанақта шекті рұқсат етілген мөлшерден жоғары екендігі
анықталды.

Нитрит мөлшері шекті рұқсат етілген мөлшер асқан шет елдерден
әкелінген және отандық өсімдік өнімдері сатылуға жіберілмеді.


